iViva don Valentin Paz Andrade!

Grande numero de xornalistas, entre os que se
inclien os José A. Silva e os Alvarez Pousa dunha
t.levision impregnada de tablles, vetos, noxos, mani-
pulacions informativas, medos variados a libertade,
negan a existencia de Realidade Galega impli-
citamente, e algins explicitamente tamén, infor-
mando, entrevistando, escribindo como se este
partido non existira e presentando as suas figuras
non ¢omo o que son, activistas politicos de direita
neo-rexionalista, senon quer como “galeguistas his-
toricos” ou quer como ‘"os intelectuais galegos™.

Certamente, a cultura ¢ o galeguismo
foron usados, e ainda o son, como atributos proprios
¢ exclusivos dos seus membros, que lles permiten
acceder aos arrabaldos do poder autonomico, ou a
lugares de verdadeira competencia executiva, sen
ter que pasar por eleicions nen por urnas. Eles son
os “histdricos” e os “intelectuais” (ademais “democrati-
cos”’), e como nen o PSOE nen AP tefen *histori-
cos” de ningiin tipo nas suas fileiras (AP tennos
pero son “historicos™ do franquismo; e iso haino
que esquencer), nen tampouco dispoiien de moita
xente de letras, os homes de Realidade Galega
sérvenlles para acadar lexitimidade e perfume. Son,
os de Realidade Galega, o arrecendo e o luxo
do filisteismo galego.

Pero, en realidade, esta Realidade é un bluff
no seu conxunto e unha tomadura de pelo no detalle
das suas cousas. Por exemplo, D. Garcia-Sabell
endexamais foi galeguista, senén sempre un verda-
deiro intelectual (iso si) republicano (agora xa non)
e denodado resistente contra a barbarie franquista.
Non é historico de nada en politica, porque a sua
resistencia, como a do grupo dos seus amigos de
Madrid (Marias, Lain, por exemplo) foi meramente
pasiva e endexamais se complicou na accion anti-
franquista xunto cos centos e centos de homes e
mulleres que en Galicia forman a némina real dos
democratas e galeguistas “historicos”. As suas con-
ferencias e os seus textos sobre o bilingiiismo reve-
lan que o seu instinto, a sua intima vivencia, a sua fe
personal non apostan pola emancipacion e a emer-

xencia dunha cultura nosa, nova, popular e demo-
cratica, de expresion Unica galega. Por isto
Garcia Sabell, que viamos que non € ningun “histo-
rico”, tampouco pode ser calificado como “gale-
guista”. E o seu valor cultural segue intacto, como
seguen os valores degradados do seu activismo poli-
tico. o

En canto ao calificativo de “intelectuais” que
reciben os membros de ‘*Realidade Galega™
pode ser verdade nalgiins casos, como o de Garcia
Sabell, pero noutros non o ¢ tanto. Por exemplo:
Marino Ddnega Rozas, que chegou a ser conselleiro
da Xunta preautonomica. a dedo, en virtude da sua
condicion de ““escritor’ é autor, como moito, de tres
prologos. De outros intelectuais de Reali-
dade Galegasabese quenon escribiron mais que
recetas, como o doutor Sixto Seco, e son membros
do Consello da Cultura. O proprio lider, Ramoén
Pineiro, ¢ autor pura e simplemente duns cantos
artigos e ensaios filosoficos, algun dos cales pode
ser obxecto hoxe de analise xocoso, como € o caso
do seu “Sinificado metafisico da saudade”. Preca-
ria intelectuatidade, esta de Realidade Galega.

Asi e todo a complicidade do silencio dos perio-
distas adictos aos circulos do poder autonémico,
‘““Realidade Galega’’ ensina de vez en cando a
sua faciana. Revela que esta incrustada e detenta
poder.

Sabemos que o delegado dos gobernos, de todos
os gobermos de Madrid, recurrira contra a Lei de
Normalizacion Lingiiistica, que o Tribunal Consti-
tucional aceptara as suas admonicions ¢ aporios
xuridicos e que fallou de maneira que a obrigatorie-
dade do noso idioma na Administracién autono-
mica ficou eliminada. O delegado dos gobernos
acumula na sua persona a condicion de presidente
da Academia Galega, de herdeiro moral de don
Manual Murguia. Qué vergona. Qué noxo.

A vista de algunhas protestas e de algunhas
declaracions publicas de desagrado, salta automati-
camente o Consello da Cultura Galega, organismo
inoperante que ¢ incapaz de gastar o seu propio
orzamento € que serve unicamente como plata-

forma de cobertura a ese activista clandestino da
direita que ¢ Ramoén Pineiro. Salta Ramon Pineiro
cunha estupida louvanza do fallo constitucional
cando ninguén lle esixia outra cousa que o estar
calado, que é cando mellor se aprecia a sua presen-
cia no mundo.

Estaclaro, pois logo, que Realidade Galega
existe, ainda que a sua vida sexa sixilosa, ma-
sonica, subterranea.

Naturalmente, se en Galicia houbese unha poli-
tica como ¢ debido, D. Garcia Sabell seria obrigado
mediante toda clase de presions sociais para que
abandoara o carrego de presidente da Academia
Galega. E Ramon Pineiro veriase obrigado a dimi-
tir, con toda a sua corte de intelectuais e de filisteos,
da presidencia do Consello da Cultura Galega.

Como pouco iso.

Ainda que, se o malestar contra esta cativa xen-
tina de Realidade Galega se convirte nunha
protesta nacional, como debera, ao mellor encon-
trabamonos no intre adecuado para reconstruir e
por en funcionamiento tanto a Academia Galega
como o Consello da Cultura, pasando, natural-
mente, polo tramite necesario de expulsaresta secta
dos seus acobillos indebidos e entregarlie estas ins-
tituciés aos seus lidimos xestionarios naturais; os
intelectuais galegos, a cultura viva da nosa patria.

Polo de pronto, a voz de Valentin Paz Andrade
denunciando a insuficiencia dun estatuto con pro-
vincias, con gobernadores civis e delegados virrei-
nais, resoou con forza en Trasalba e en Vigo. Dixo
grandes verdades Valentin, o noso Valentin. Xa as
sabiamos, pero reconforta ouvilas e confonde, o
metal da voz de Valentin, aos cinicos, aos falsifica-
dores da historia, aos inauténticos. Qué ben.

Pilar Comesana pediume un “panfleto’ humo-
ristico, e eu vinme incapacitado para llo escribir.
Porque, en realidade, en realidade galega, eu tina
que escribir hoxe aquin un panfleto en serio, este
panfleto, que termina cun berro que non dou arre-
dado da maquina de escribir; jVIVA DON VA-
LENTIN PAZ ANDRADE!

